
shrIshivavarNamAlA stotram

ಶ್ರೀಶಿವವರ್ಣಮಾಲಾ ಅಥವಾ
ಪರಮಶಿವಾಕ್ಷರಮಾಲಿಕಾಸ್ತೋತ್ರಮ್ 

ಹರಸಾಂಬಸದಾಶಿವಸಾಂಬಸದಾಶಿವಸಾಂಬಸದಾಶಿವಸಾಂಬಶಿವ ॥ಧ್ರುವಪದ ।
ಅದ್ಭುತವಿಗ್ರಹ   ಅಮರಾಧೀಶ್ವರ  ಅಗಣಿತಗುಣಗಣಅಮೃತಶಿವ ।
ಸಾಂಬಸದಾಶಿವಸಾಂಬಸದಾಶಿವಸಾಂಬಸದಾಶಿವಸಾಂಬಶಿವ ॥ ೧
ಆನಂದಾಮೃತಆಶ್ರಿತರಕ್ಷಕ  ಆತ್ಮಾನಂದ ಮಹೇಶ ಶಿವ ।
ಇಂದುಕಲಾಧರ ಇಂದ್ರಾದಿಪ್ರಿಯ  ಸುಂದರರೂಪಸುರೇಶ ಶಿವ ।
ಈಶಸುರೇಶಮಹೇಶಜನಪ್ರಿಯ ಕೇಶವಸೇವಿತಪಾದ ಶಿವ ।
ಉರಗಾದಿಪ್ರಿಯಭೂಷಣ ಶಂಕರ ನರಕವಿನಾಶ ನಟೇಶ ಶಿವ ।
ಊರ್ಜಿತದಾನವನಾಶಪರಾತ್ಪರ  ಆರ್ಜಿತಪಾಪವಿನಾಶ ಶಿವ ।
ಋಗ್ವೇದಶ್ರುತಿಮೌಲಿವಿಭೂಷಣರವಿಚಂದ್ರಾಗ್ನಿ    ತ್ರಿನೇತ್ರ  ಶಿವ ।
ೠಪಮನಾದಿಪ್ರಪಂಚ ವಿಲಕ್ಷಣತಾಪನಿವಾರಣತತ್ತ್ವ  ಶಿವ ।
ಌಂಗಸ್ವರೂಪ  ಸರ್ವಬುಧಪ್ರಿಯ ಮಂಗಲಮೂರ್ತಿಮಹೇಶ ಶಿವ ।
ೡಊತಾಧೀಶ್ವರರೂಪಪ್ರಿಯ   ಶಿವವೇದಾಂತಪ್ರಿಯವೇದ್ಯ  ಶಿವ । ೧೦
ಏಕಾನೇಕ ಸ್ವರೂಪ ವಿಶ್ವೇಶ್ವರ  ಯೋಗಿಹೃದಿಪ್ರಿಯವಾಸ  ಶಿವ ।
ಐಶ್ವರ್ಯಾಶ್ರಯ  ಚಿನ್ಮಯ ಚಿದ್ಘನ  ಅಚ್ಯುತಾನಂತ ಮಹೇಶ ಶಿವ ।
ಓಂಕಾರಪ್ರಿಯ ಉರಗವಿಭೂಷಣಹ್ರೀಂಕಾರಾದಿ ಮಹೇಶ ಶಿವ ।
ಔರಸಲಾಲಿತಅಂತಕನಾಶನಗೌರೀಸಮೇತಮಹೇಶ ಶಿವ ।
ಅಂಬರವಾಸಚಿದಂಬರನಾಯಕತುಂಬುರುನಾರದಸೇವ್ಯ ಶಿವ ।
ಆಹಾರಪ್ರಿಯ ಆದಿಗಿರೀಶ್ವರ ಭೋಗಾದಿಪ್ರಿಯ ಪೂರ್ಣ ಶಿವ ।
ಕಮಲಾಸ್ಯಾರ್ಚಿತ  ಕೈಲಾಸಪ್ರಿಯ  ಕರುಣಾಸಾಗರಕಾಶಿ ಶಿವ ।
ಖಡ್ಗಶೈಲಮೃದುಢಕ್ಕಾದ್ಯಾಯುಧ   ವಿಕ್ರಮರೂಪ ವಿಶ್ವೇಶ  ಶಿವ ।
ಗಂಗಾಗಿರಿಸುತವಲ್ಲಭ  ಗುಣಹಿತಶಂಕರ ಸರ್ವಜನೇಶ ಶಿವ ।
ಘಾತುಕಭಂಜನಪಾತಕನಾಶನಗೌರೀಸಮೇತ ಗಿರೀಶ ಶಿವ । ೨೦
ಙಙಶ್ರಿತಶ್ರುತಿಮೌಲಿವಿಭೂಷಣ  ವೇದಸ್ವರೂಪ ವಿಶ್ವೇಶ  ಶಿವ ।
ಚಂಡವಿನಾಶನ ಸಕಲಜನಪ್ರಿಯ ಮಂಡಲಾಧೀಶಮಹೇಶ ಶಿವ ।
ಛತ್ರಕಿರೀಟಸುಕುಂಡಲಶೋಭಿತ ಪುತ್ರಪ್ರಿಯ  ಭುವನೇಶ ಶಿವ ।

ಜನ್ಮಜರಾಮೃತಿನಾಶನ  ಕಲ್ಮಷರಹಿತ ತಾಪವಿನಾಶ ಶಿವ ।
ಝಂಕಾರಾಶ್ರಯ ಭೃಂಗಿರಿಟಿಪ್ರಿಯ  ಓಂಕಾರೇಶಮಹೇಶ ಶಿವ ।
ಜ್ಞಾನಾಜ್ಞಾನವಿನಾಶಕ   ನಿರ್ಮಲ ದೀನಜನಪ್ರಿಯ ದೀಪ್ತ ಶಿವ ।
ಟಂಕಾದ್ಯಾಯುಧಧಾರಣ  ಸತ್ವರ  ಹ್ರೀಂಕಾರೈದ್ಯ  ಸುರೇಶ ಶಿವ ।
ಠಂಕಸ್ವರೂಪ  ಸಹಕಾರೋತ್ತಮ ವಾಗೀಶ್ವರ  ವರದೇಶ ಶಿವ ।
ಡಂಬವಿನಾಶನಡಿಂಡಿಮಭೂಷಣಅಂಬರವಾಸಚಿದೀಶ ಶಿವ ।
ಢಂಢಂಡಮರುಕಧರಣೀನಿಶ್ಚಲ ಢುಂಢಿವಿನಾಯಕಸೇವ್ಯ ಶಿವ । ೩೦
ಣಲಿನವಿಲೋಚನ ನಟನಮನೋಹರ ಅಲಿಕುಲಭೂಷಣಅಮೃತ ಶಿವ ।
ತತ್ತ್ವಮಸೀತ್ಯಾದಿ   ವಾಕ್ಯಸ್ವರೂಪಕ   ನಿತ್ಯಾನಂದ ಮಹೇಶ ಶಿವ ।
ಸ್ಥಾವರ ಜಂಗಮಭುವನವಿಲಕ್ಷಣಭಾವುಕಮುನಿವರಸೇವ್ಯ ಶಿವ ।
ದುಃಖವಿನಾಶಕ ದಲಿತಮನೋನ್ಮನ ಚಂದನಲೇಪಿತಚರಣ ಶಿವ ।
ಧರಣೀಧರಶುಭ ಧವಲವಿಭಾಸ್ವರ  ಧನದಾದಿಪ್ರಿಯ ದಾನ ಶಿವ ।
ನಾನಾಮಣಿಗಣಭೂಷಣನಿರ್ಗುಣ ನಟಜನಸುಪ್ರಿಯನಾಟ್ಯ  ಶಿವ ।
ಪನ್ನಗಭೂಷಣ ಪಾರ್ವತಿನಾಯಕಪರಮಾನಂದಪರೇಶ ಶಿವ ।
ಫಾಲವಿಲೋಚನಭಾನುಕೋಟಿಪ್ರಭ ಹಾಲಾಹಲಧರ ಅಮೃತ ಶಿವ ।
ಬಂಧವಿನಾಶನಬೃಹದೀಶಾಮರಸ್ಕಂದಾದಿಪ್ರಿಯ   ಕನಕ ಶಿವ ।
ಭಸ್ಮವಿಲೋಪನ  ಭವಭಯನಾಶನವಿಸ್ಮಯರೂಪ ವಿಶ್ವೇಸ  ಶಿವ । ೪೦
ಮನ್ಮಥನಾಶನ ಮಧುಪಾನಪ್ರಿಯ ಮಂದರಪರ್ವತವಾಸ ಶಿವ ।
ಯತಿಜನಹೃದಯನಿವಾಸಿತಈಶ್ವರ  ವಿಧಿವಿಷ್ಣ್ಯಾದಿ   ಸುರೇಶ ಶಿವ ।
ರಾಮೇಶ್ವರರಮಣೀಯಮುಖಾಂಬುಜ ಸೋಮಶೇಖರಸುಕೃತಿ ಶಿವ ।
ಲಂಕಾಧೀಶ್ವರ  ಸುರಗಣಸೇವಿತಲಾವಣ್ಯಾಮೃತಲಸಿತ  ಶಿವ ।
ವರದಾಭಯಕರವಾಸುಕಿಭೂಷಣವನಮಾಲಾದಿವಿಭೂಷಶಿವ ।
ಶಾಂತಿಸ್ವರೂಪ  ಜಗತ್ತ್ರಯ ಚಿನ್ಮಯ ಕಾಂತಿಮತೀಪ್ರಿಯ  ಕನಕ ಶಿವ ।
ಷಣ್ಮುಖಜನಕ ಸುರೇಂದ್ರಮುನಿಪ್ರಿಯ  ಷಾಡ್ಗುಣ್ಯಾದಿಸಮೇತ   ಶಿವ ।
ಸಂಸಾರಾರ್ಣವನಾಶನಶಾಶ್ವತ ಸಾಧುಹೃದಿಪ್ರಿಯವಾಸ  ಶಿವ ।
ಹರಪುರುಷೋತ್ತಮ  ಅದ್ವೈತಾಮೃತಪೂರ್ಣ ಮುರಾರಿಸುಸೇವ್ಯ ಶಿವ ।
ಲಾಲಿತಭಕ್ತಜನೇಶ  ನಿಜೇಶ್ವರ  ಕಾಂ ನಟೇಶ್ವರ  ಕಾಮ ಶಿವ । ೫೦
ಕ್ಷರರೂಪಾದಿಪ್ರಿಯಾನ್ವಿತ  ಸುಂದರಸಾಕ್ಷಿ ಜಗತ್ತ್ರಯ ಸ್ವಾಮಿ  ಶಿವ ।
ಸಾಂಬಸದಾಶಿವಸಾಂಬಸದಾಶಿವಸಾಂಬಸದಾಶಿವಸಾಂಬಶಿವ ॥ ೫೧

ಇತಿ ಶ್ರೀಶಿವವರ್ಣಮಾಲಾಸ್ತೋತ್ರಮ್    ।
ಶ್ರೀಪರಮೇಶ್ವರಮಾತೃಕಾವರ್ಣಮಾಲಾಸ್ತೋತ್ರಮ್   

Repeat

hara sAmbasadAshiva sAmbasadAshiva sAmbasadAshiva sAmbashiva .

after each line

